МОУ «Шеморданский лицей Сабинского муниципального района РТ»

Ачык дәрес эшкәртмәсе:

Татар халык бизәкләре. Бизәкләрне түбәтәй өслегенә төшерү hәм чигү. 

Технология укытучысы

                                                                                 Гусманова Л.В.
2009-10 уку елы
Дэреснең максаты:

   халкыбызның рухи мирасын саклау, борынгы заманнардан ук килгән күңел җәүhәрләрен хәзерге буынга җиткерү;  
   асыл  бизәкләрне түбәтәй өслегенә төшерергә hәм аларны чигәргә өйрәтү; 

   милләтебезнең асыл бизәкләрне, милли киемнәренә мәхәббәт тәрбияләү, пөхтәлек, осталык күнекмәләре булдыру.
Күрсәтмә материаллар:
“Тылсымлы энә”, Сергеева Н.Г. 

“Әбиемнең сандыгы”, Сергеева Н.Г.

Милли бизәкләр, әзер түбәтәйләр, чигелгән кулъяулыклар, тастымаллар. 

Дәрес тибы: катнаш

Үткәрү методы: әңгәмә, аңлату, күрсәтү.

Практик эш: түбәтәй өслегенә бизәк төшерү хәм чигү

Күргәзмә: “Милләтем горурлыгы – түбәтәй”
Дәрес барышы

I Актуализация.

1. Сәламләү. Дежурны тыңлау, журнал тутыру.

2. Эш урынын оештыруны тикшерү.
3. Өй эшен тикшерү
· түбәтәй өслеген эшкәртө технологиясын кабатларга
· шаблон ярдәмендә өслек әзерләү, эчлек (2шт.) – драп хәм ситса 
· ясалма бәрхет +драп+ситса – кырыйдан 1см калдырып кулдан типчеп чыгабыз – машина ярдәмендә җөйне өзмичә, хәр җөй арасы 1см булырлык итеп тегәбез.
4. Дәреснең темасы хәм максаты белән таныштыру (тактага хәм дәфтәргә язу)

II. Төп өлеш. Яңа дәрес материалын үзләштерү.

Укучылар кабинеттагы күргәзмә белән танышыйк әле. Ап-ак бәстәй бизәкләрнең хәрберсенә зур түземлелек хәм күңел җылысы салынган. Дөрестән дә сокланып карап туймаслык милли бизәкләрне дәвам итүчеләр бүген без. Әгәр дә мин сезгә шушы дәрестә милли бизәкләребезгә соклану тәрбияләсәм, бер генә элементны чигәргә өйрәтсәм дә яшь буынны борынгы хөнәргә өйрәтү дип кабул итәчәкмен. Сезнең алдыгызда чигелгән кулъяулыклар, ашъяулыклар хәм түбәтәйләр. Хәрберсенең үз тарихы бар. Безнең Саба районы халкы тырыш, иген игү, итек басу, тегү, чигү, бәйләү хезмәтләрен тирәнтен үзләштергән милләт. Күрше Кукмара районы итек басу – чигү белән дан тотса, Арча районы читек, түбәтәй, калфак чигү белән горурлана ала. Бүген мин сезне Шәмәрдән бистәсендә туып, үсеп, Арча төбәгенә тормышка чыккан Рәйсә апа белән таныштырасы килә. Ул 20 ел хезмәтен түбәтәй эшләү хөнәренә багышлаган. Бүгенгесе көндә ул Шәмәрдәнгә төп йортка күчеп кайтып үзенең искиткеч түбәтәйләре белән якын – тирәне тәэмин итеп, сөендереп тора.Мин дә үземне аның укучысы дип әйтә алам хәм шушы искиткеч хезмәткә сезне дә өйрәтәсем килә. Бу безнең дәреснең кереш өлешенә генә булды. Ә хәзер дәресне дәвам итәбез.
Сезнең алдыгызда алдагы дәрестә әзерләнгән түбәтәй өслеге хәм ул өч тигез өлешкә бүленгән. Бизәк төшерүнең гади ысулы – шаблон куллану( бизәк төшерелгән өслек белән чагыштыру). Сезнең беренче максат дөрес итеп шаблон ярдәмендә бизәк төшерү. Аның өчен теш пастасы, шаблон, губка кирәк. Хәр кешенең өстәлендә алар бар.

· бизәк төшерү технологиясын аңлату; 

· бизәк төшерү, хәр укучының эшләү тәртибен ачыклау;

· бизәкләр аз гына кипкәнче, техника куркынычсызлыгы кагыйдәләрен кабатлау: энә хәм кайчы белән эш иткәндә (укучылар җавабы);

· бизәкне чигү өчен канитель дигән бизәү тасмасы кулланыла, аның төсләре күп төрле, өч җептән үрелеп ясала

Эш башлаганда җайлы булсын өчен бизәү тасмасын шырпы ярдәмендә яндырып бизәккә ябыштырабыз, ә алга таба беркетү өчен энә хәм тасма төсендәге җеп кирәк булачак. Тасманы тегү бик пөхтәлек, игътибарлык сорый, чөнки җөйләр түбәтәйнең эчендә дә хәм өске бизәкләр янында да күренергә тиеш тугел. Энә белән җеп икенче катлам арасында гына йөрергә тиеш.

· укучылар хәр атламны игътибар белән карап барсагыз чигү эзлеклелегенә төшенү җиңелрәк булачак (тасманы тегеп күрсәтү)

· ничек укучылар, тырышып эшкә тотынабызмы?

III. Практик эш:Түбәтәй өслегенә төшерелгән бизәкне чигү.
Максатчан күзәтү (целевой обход). Укучыларның эш урыннарын дөрес оештырылуын, техника куркынычсызлыгы кагыйдәләрен төгәл утәвен, бизәк чигү эзлеклелегенең үзләштерелүэн ачыклау.

IV. Ныгыту. Укучылар хәрберегезне карап чыкканнан соң алга китеш күренә. Башлангычы бар, без булдырыбыз дип әйтә алабызмы? (укучылар җавабы)

· Без бүген дәрескә куйган максатка ирештекме?

· Бизәкне нәрсә ярдәмендә төшерәләр? (шаблон, теш пастасы хәм губка)

· түбәтәй чиккәндә кешедә нинди сыйфатлар булырга тиеш? (сабырлык, пөхтәлек, эшкә уңай караш, теләк) 

V. Йомгаклау. Дәрескә нәтиҗә ясау. Билге кую.
Өй эше: бизәк чигүне дәвам итәргә.
